
SOU DIVEN, BYÈ, BWASON AK SIDR 
 

State Liquor Authority jodia apwouve 12 refòm 

 
Gouvènè Andrew M. Cuomo jodia te anonse ke State Liquor Authority te apwouve yon 
seri konsèy pou ede sipòte kwasans kontinyèl ak devlopman manifakti bwason New 
York, detayan ak gwosis yo. Nan dat 7 oktòb, Gouvènè Cuomo te konvoke twazyèm 
somè byè, diven, bwason ak sidr eta, kote patisipan yo nan endistri a te soulve 
pwoblèm spesifik lejislativ ak règelmantasyon ke endistri a ap konfwonte. Travay 
kolaborativman avèk endistri a, aksyon eta pou sipòte pwodiktè bwason te lakoz nan 
yon kantite manifakti atizanal New York ki te plis pase double depi 2011.  
 
“Endistri sa se siksè istwa New York, kreye travay ak aktivite ekonomik, ansanm avèk 
kèk nan pi bon byè, diven, bwason ak sidr nan mond lan, Gouvènè Cuomo te deklare. 
“Lè nou adopte refòm sa yo, nap ranfòse efò administrasyon sa a pou koupe nan 
fòmalite adminsitratif, fasilite regilasyon, ak fè refòm bon sans pou ede biznis sa yo 
grandi ak pwospere nan chak kwen nan New York.”  
 
Pandanke eta te enplemante gwo refòm lejislatif pou redwi chaj biznis yo ap konfwonte 
enkli byè, diven, sidr ak fabrikan bwason yo, diskisyon ant patisipan yo nan somè ak 
lidè yo nan eta te dekouvri aksyon adisyonèl ke yo te ka pran pou ede endistri a grandi.  
 
Konsèy SLA te adopte jodia, ap efektif imedyatman, ap:  

• Pèmèt vandè yo reprezante plizyè fabrikan bwason atizanal. Sa pral ogmante 
distribisyon pou ti pwodiktè atizanal yo epi bay plis opòtinite pou vandè yo 
rejwenn endistri bwason an kap grandi. 

• Pèmèt plizyè branch biwo fabrikan atizanal yo nan menm lokasyon an. 
Chanjman sa a pèmèt yon gwop fabrikan pataje yon lokasyon pou diminye 
depans fonksyonman yo epi bay plis pwen lavant pou pwodui atizanal yo.  

• Bay direktiv pou kontra brasri. Konsèy jodia eksplisitman otorize kontra brasri, 
pèmèt ti brasri yo itilize etablisman yon pi gwo fabrikan byè. Règleman sa ap 
benefisye alafwa gwo ak ti fabrikan yo, bay revni adisyonèl pou brasè ki etabli 
yo pandan lap ede brasè yo antre nan mache a. 

• Mete ajou pèmi maketing. Brasè yo ka kounye a achte byè ki itilize nan 
degistasyon yo nan yon anplasman lavant lokal nan men detayan, ogmante 
kantite degistasyon epi ekonomize fabrikan yo nan depans transpòtasyon. 

• Otorize sant diven ki fèt nan kay.  SLA ap bay pèmi pou etablisman diven ak 
fèm diven pou fonksyone tankou sant “diven nan kay”, kote kliyan yo ka 
resevwa konsèy espesyalis epi itilize ekipman etablisman diven an pou pwodui 
diven pou konsomasyon pèsonèl.  

• Otorize degistasyon nan lekòl diven ak lòt klas edikasyon bwason alkolize ak 
seminè. SLA ap bay pèmi pou lekòl otantik yo fè degistasyon nan kad pwogram 
detid yo, entwodui kliyan yo avèk nouvo pwodui atizanal epi sipòte rechèch.  

• Kreye yon pèmi degistasyon bwason atizanal pou non-pwofi yo. Konsèy SLA te 
otorize pèmi pou non-pwofi yo chaje admisyon nan aktivite kote fabrikan ak 
gwosis yo ofri echantiyon ak lavant pwodui alkòlize. 

• Pèmèt detayan byè yo andeyò lokal yo pran kòmann pou grondè yo nan yon 
depo, olye ke li fè aktivite a nan lokal yo ki gen lisans. 

• Diminye frè pou ba sezonye adisyonèl yo. Restoran, ba, ak pwopriyetè brasri 
yo otorize pou fonksyone yon ba nan lokal yo avèk lisans lan, avèk ba 
siplemantè ki koute ekivalan lisans orijinal la. Jodia Konsèy SLA te otorize 
emisyon frè prorata pou “ajoute ba” kidonk detayan yo kap fonksyone yon ba 
sou yon baz sezonye, pa egzanp sou yon galri anplennè oswa teras, yap chaje 
l yon frè baze sou mwa yo ba ap fonksyone.  

• Klarifye kapasite pwopriyetè mikwo-brasri andeyò eta pou fonksyone yon 
restoran nan New York. Chanjman sa ap pèmèt konpayi yo elaji biznis yo nan 
eta sa, ak lisans nan eta sa pou konsidere opòtinite nan lòt eta yo.  

• Klarifye règleman pou detayan yo fè raf ak jwèt chans. Nouvo gid ap pèmèt 
òganizasyon non pwofi yo fè aktivite ranmase lajan nan yon etablisman 
andetay founi ke aktivite a annakò avèk lwa ak règleman eta.  

• Bay asistans pou lisans klib non-pwofi yo. SLA jodia te bay gid pou klib ki gen 
lisans yo kèlkeswa kapasite yo pou sèvi moun ki pa manm yo.  
 

Prezidan SLA Vincent Bradley te deklare, “Yon fwa ankò, Gouvènè Cuomo te 
demontre enpòtans pou rasanble lidè endistri ak eta ansanm pou ouvètman diskite sou 
pwoblèm, lide ak enkyetid yo. E yon fwa ankò, eta ap pran aksyon imedya pou asire ke 
biznis yo kontinye pwospere ak grandi.”  
 
Jim Trezise, Prezidan, New York Wine & Grape Foundation, te deklare, “Apre, de 
somè presedan yo, Gouvènè Cuomo ansanm avèk administrasyon li a te anonse yon 
fwa ankò yon seri gwo inisyativ ki klase nan finansman pou maketing ak pwomosyon 
bwason atizanal New York a yon seri sijesyon règlemantasyon itil ki te kapab ede ti 
biznis fanmi yo ekonomize lajan, pase tan yo pi pwodiktivman, ak komèsyalize pwodui 
yo pi efikasman. Konseye New York State Liquor Authority fèt pou akonpli objektif sa 
yo, e nou rekonesan pou efò ak patenarya yo avèk endistri nou an.” 
 
Paul Leone, Direktè Egzekitif, Asosyasyon Brasè Eta New York yo te deklare, 
“Kòm mwen te di nan somè ane sa a, nou gen chans ke Gouvènè Cuomo ansanm avèk 
administrasyon li a ap kontinye tande bezwen nou yo, epi ede nou nan anpil fason pou 

pèmèt endistri bwason atizanal la grandi nan gwo eta nou an.  SLA egalman fè yon 
travay fòmidab nan obsève peyizaj bwason atizanal nan fè ajisteman lè sa nesesè ki 
benefisye endistri nou an antanke yon ansanm , e anons jodia se yon testman a 
angajman sa ak refleksyon pi apwofondi.  
 
Brian McKenzie, Prezidan, New York State Distillers Guild ak pwopriyetè Distilri 
Finger Lakes te deklare, “Chanjman yo ki te soti nan pi resan somè a benefisye 
endistri bwason atizanal la nan modènize règleman, amelyore fason ke nou ka aksede 
kliyan nou yo, epi diminye depans pou fè biznis. Nou rekonesan pou sipò Gouvènè a 
nan endistri nou an e nap rete tann pou n montre kijan chanjman sa yo ka kondwi a 
benefis ekonomik pou Eta tankou travay adisyonèl, pwomosyon touris ak sipò agrikilti 
lokal.” 
 
Ian Merwin, Prezidan, Asosyasyon Sidr Eta New York ak Pwopriyetè Black 
Diamond Farm nan Trumansburg, NY, te deklare, “Se te yon plezi pou m patisipe 
nan resan somè bwason atizanal, reprezante Asosyasyon NY Cider, ak pou wè repons 
rapid ak pwo-aktif ajans Eta ak Gouvènè nou an! Gouvènman New York la te montre 
kijan refòm règleman enpòtan kapab ankouraje kwasans bwason atizanal lokal yo ki 
bay gwo manje, touris ki reyisi ak opòtinite restoran, ak gwo valè mache pou fwi ki 
grandi lokal, sereyal, ak lòt manje ki parye avèk sidr ak diven, tankou NY cheese. 
Resan ogmantasyon enteresan nan pwodiksyon sidr brit ak konsomasyon nan eta nou 
an te ka pat rive san kalite lidèchip sa bò kote Gouvènè a ak administrasyon li a.” 
 
Matthew Jager, distilè ak ko-pwopriyetè, Yankee Distillers nan Clifton Park, NY, te 
deklare, “Distilri New York ka kontinye konte sou Gouvènè Cuomo kòm yon zanmi ak 
yon defansè fòmidab pou endistri distilri a. Pèmèt fabrikan yo opere branch biwo yo nan 
menm lokasyon yo bay Yankee Distillers opòtinite pou rantre nan yon brasri, sidri, oswa 
yon etablisman diven epi bay yon eksperyans amelyore pou bivè bwason atizanal yo. 
Administrasyon an kontinye tande epi bay rezilta pou pwodiktè bwason New York yo.”  
 
Jason Barrett, distilatè anchèf ak Prezidan, Black Button Distilling nan Rochester, 
NY, te deklare, “Li reyèlman enpresyonan anpil ke yon pwopriyetè ti biznis ki eksprime 
yon enkyetid ka chanje an aksyon konsèy nan State Liquor Authority pou ede ti 
pwodiktè bwason atizanal yo nan New York travay ansanm pou elaji travay epi pote 
pwodui ki fèt nan Eta New York a plis moun. Mwen ta renmen remèsye Gouvènè 
Cuomo ak SLA paske yo te travay ansanm pou fè sa reyalize kidonk nou menm 
antanke ti pwodiktè bwason nou ka pi byen fè konpetisyon epi pote pwodui lokal yo nan 
mache.” 
 
Kristen Lyons, pwopriyetè Binghamton Brewing Company nan Johnson City, NY, te 
deklare, “Lè nou otorize Contract brewing, Administrasyon an te bay yon fason pou ti 
brasri yo redwi defi kwasans epi reponn a demann sou yon pi gwo echèl itilize ekipman 
klas mondyal ak pi bon pratik nan endistri a. Nou remèsye Gouvènè Cuomo 
premyèman paske li te kreye lisans Brasri Fèm, sa ki pèmèt nou ouvè ti biznis nou yo 
epi dèske li te òganize somè a epi reponn a preyokipasyon nou yo.”  

Robert Bookman, Konseye Alyans Ospitalite Vil New York te deklare, “Endistri 
ospitalite a remèsye Gouvènè a ansanm avèk SLA paske yo aji rapidman sou refòm yo 
ki te soulve nan somè semèn pase a. Chanjman sa yo ap devlope sou pwogrè ki te fèt 
nan de somè anvan yo e li pral devlope ak ranfòse endistri sa a kidonk lap rete pi bon 
nan mond lan.” 
 
Julie Suarez, Asistan Dwayen, Kolèj Agrikilti ak Syans lavi nan Cornell University 
te deklare, “Kolèj Agrikilti ak Syans Lavi nan Cornell University kontan anpil pou l fè 
patenarya avèk New York State Liquor Authority nan fowòm sansibilizasyon piblik yo 
nan endistri bwason atizana, travay pou pataje rechèch ki baze sou konesans ak 
inisyativ devlopman mendèv ke Cornell University ofri nan kad gwo misyon tè nou an. 
Kwasans endistri sa vrèman enteresan, e mwen konnen ke Gouvènè Cuomo ak 
Prezidan Bradley fè anpil chanjman pou rann li pi fasil pou fè biznis nan New York, 
ansanm avèk resan kondisyon nan kanpis Laboratwa Geneva Winery & Enology pou 
elaji konesans grasa espas salklas ak ansèyman a distans, nap ede kenbe elan grandi 
pou lontan.”  
 
Keven Danow, avoka ak patnè endistri a, Danow, McMullan & Panoff te deklare, 
“Enterè Gouvènè Cuomo nan ak asistans nan endistri bwason alkòl la nan New York 
ekstraòdinè. Nan pifò eta yo, somè yo se kote lide pran nesans epi mouri. Nan New 
York, Gouvènè Cuomo te òganize yon somè e nan lespas yon semèn pifò nan pwoblèm 
ki te soulve yo adrese epi rezoud. Prezidan Bradly, Komisyonè Kim ak PDG Brien te 
chanje lide ke yo te soulve nan somè a an douz nouvo konsèy sa ki pral amelyore klima 
biznis nan New York konsiderableman. Se yon omaj a kapasite Gouvènè a pou pote 
gouvènman ak touris ansanm pou byen sitwayen New York yo.” 
 
Pou jwenn plis enfòmasyon sou endistri byè, diven, bwason ak sidr New York tanpri 
vizite http://www.taste.ny.gov.  
 
Pou wè konsèy SLA yo tanpri klike la http://www.sla.ny.gov/  

